
Annotatsiya: Ushbu maqolada boshlang‘ich sinf o‘quvchilarida tenglamalar yechish mavzusiga doir bilimlarni shakllanti-
rish masalasi tadqiq qilindi. Tenglamalar yechish mavzusiga doir bilimlarni shakllantirish jarayonida 5E modelidan foyda
lanish orqali o‘quvchilarda kreativ fikrlash masalasi tahlil qilindi. 4-sinf o‘quvchilarining yosh xususiyatlarini inobatga olgan 
holda, tenglamalar yechishga doir mavzuni o‘qitish jarayonida 5E modelini tadbiq etish orqali erishiladigan samaradorlik 
tahlil qilindi. Tenglamalar yechishga doir misollarni yechish jarayonida o‘quvchilarda vujudga keladigan qiyinchiliklar va 
ularni bartaraf etish usullari ko‘rib chiqildi.

Kalit so‘zlar: 5E modeli, tenglama, kreativ fikrlash, tenglamaning yechimi.
Abstract: This article explores the issue of developing knowledge related to solving equations among primary school 
students. The study examines the enhancement of students’ creative thinking through the application of the 5E model in 
the process of teaching equation-solving. The effectiveness of implementing the 5E model in teaching equation-solving, 
considering the age characteristics of 2nd–4th grade students, is analyzed. Additionally, the difficulties students face 
when solving equations and methods for overcoming these challenges are discussed.

Key words: 5E model, equation, creative thinking, equation solution.
Аннотация: В данной статье исследуется вопрос формирования знаний по теме решения уравнений у учеников 
начальных классов. Рассмотрено развитие креативного мышления учащихся посредством использования модели 
5E в процессе обучения решению уравнений. Проанализирована эффективность применения модели 5E при обу-
чении решению уравнений с учетом возрастных особенностей учеников 2–4 классов. Также рассмотрены труд-
ности, возникающие у учащихся при решении уравнений, и предложены способы их устранения.

Ключевые слова: модель 5E, уравнение, креативное мышление, решение уравнений.

KIRISH
O‘zbekiston Respublikasi mustaqil va demokratik davlat sifatida eng rivojlangan jamiyat barpo etishni 

maqsad qilgan holda, ta’lim va tarbiya tizimida chuqur va tub o‘zgarishlar, imkoniyatlar yaratilmoqda. 
Mamlakatimizda matematika 2020-yildagi ilm-fan va ta’limni rivojlantirishning ustuvor yo‘nalishlaridan biri 
sifatida belgilandi hamda matematika ilm-fani va ta’limini rivojlantirishni yangi sifat bosqichiga olib chiqishga 
qaratilgan qator tizimli ishlar amalga oshirilmoqda.

Mamlakatimizda ta’lim sohasini isloh qilishdagi sa’y-harakatlardan biri – bu o‘quvchilarning zamon talab-
lariga hamnafas tarzda ta’lim olishlari, har tomonlama rivojlangan komil shaxs bo‘lib yetishishlari uchun chuqur 
bilim egallashlarini taqozo etmoqda. Bu esa, o‘z navbatida, o‘quvchilarning kreativlik salohiyatini shakllanti-
rishga turtki bo‘ladi. Bugungi kunda dunyo miqyosida to‘rtinchi sanoat tamaddunining dvigateli – harakatga 
keltiruvchi kuchi kreativlikdir.

MAVZUGA OID ADABIYOTLAR SHARHI
Singapur ta’lim tizimi dunyo bo‘ylab ta’lim sohasida ilg‘or va samarali yondashuvlar bilan tanilgan. Bu 

tizimning muvaffaqiyati va innovatsion yondashuvlari, jumladan 5E modeli, o‘quvchilarning faolligini oshirish, 
o‘z-o‘zini o‘rganish ko‘nikmalarini rivojlantirish va amaliy tajriba orqali bilimlarni mustahkamlashga qaratilgan.

Singapur ta’limi o‘zining global ta’limdagi yetakchiligiga asoslanib, yangi pedagogik yondashuvlarni 
sinovdan o‘tkazishda davom etmoqda. 5E modelining ta’lim tizimiga kiritilishi o‘quvchilarning ijodiy va tahliliy 

fikrlashini rivojlantirish, shuningdek, ularning muammolarni hal qilishga yo‘naltirilishiga xizmat qilmoqda. Shun-
ingdek, kreativ fikrlash qobiliyatini o‘stirishga muhim ahamiyat kasb etadi.

Kreativlik – bu shaxsning individual xususiyati bo‘lib, madaniy vositalarni shaxsiy tushunchalaridan kelib 
chiqqan holda qo‘llashi va rivojlantirishidir. Kreativlik psixologik nuqtayi nazardan tahlil etilgan va bugungi kunda 
pedagogik nuqtayi nazardan tadqiq etishni talab etayotgan muhim pedagogik muammodir.

Kreativlik – bu o‘quvchilarni innovatorlikka undovchi pedagogik kategoriya hisoblanadi. Kreativlik o‘quv
chilarning shaxsiy sifatlarining integratsiyasidir. Chunki o‘quvchi tabiatan qiziquvchan, intiluvchan bo‘lmas 
ekan, u hech qachon ijodkorlikni namoyon eta olmaydi. Turli xil muammoni o‘quvchining o‘zi mustaqil hal etish 
jarayonida uchragan qiyinchiliklarni yengishda o‘quvchining kreativlik salohiyati shakllanadi, ijodiy qobiliyatlari 
rivojlanadi. Kreativ salohiyat tushunchasi murakkab va serqirrali hisoblanadi.

Kreativlik – o‘quvchilarda o‘z-o‘zidan paydo bo‘ladigan sifat emas. U o‘quvchining yangiliklarga intilishi, 
yangiliklarni o‘zlashtirishi va o‘zining kundalik faoliyatida qo‘llay olishi, bu jarayonlarda duch keladigan qiyin-
chiliklarni yenga olishi hamda innovatsion yangiliklarni faol va ijodkorona foydalana olishi bilan bog‘liqdir.

TADQIQOT METODOLOGIYASI
Bugungi kunda o‘quvchilarda kreativ fikrlash qobiliyatini rivojlantirishning zamonaviy va samarali usuli sifa-

tida 5E modelini ko‘rsatishimiz mumkin. Bizga ma’lumki, 5E modeli – bu o‘quv jarayonini samarali tashkil etish 
va o‘quvchilarning faol ishtirokini ta’minlash uchun ishlatiladigan metodik yondashuv bo‘lib, u besh bosqichdan 
iborat. Ushbu bosqichlarning har biri o‘quvchining o‘qish jarayonidagi turli ehtiyojlarini qondirishga xizmat qiladi. 

Birinchi bosqich – qiziqtirish bosqichida, o‘quvchilarda yangi mavzu bo‘yicha qiziqish uyg‘otish, ularni 
mavzuga jalb qilish maqsad qilinadi. Bunda savollar berish, mavzuga oid qisqa video, rasm yoki hikoyalar orqali 
mavzuga kirishish kabi usullar qo‘llaniladi.

Ikkinchi bosqich – o‘rganish bosqichida, o‘quvchilar mustaqil yoki guruhda faoliyat yuritib, mavzu bo‘yicha 
tadqiqot olib boradilar, eksperimentlar o‘tkazadilar, muammolarni yechishga harakat qiladilar. Bu esa ularga 
yangi bilimlarni amaliy yo‘l bilan o‘zlashtirish imkonini beradi.

Uchinchi bosqich – tushuntirish bosqichida, o‘qituvchi o‘quvchilarning olgan bilimlarini izohlaydi, tushun-
chalarni kengaytiradi, o‘quvchilar esa o‘z fikrlarini ifoda etadilar va o‘zaro muhokama olib boradilar.

To‘rtinchi bosqich – kengaytirish bosqichida, o‘quvchilar yangi bilimlarni boshqa vaziyatlarga moslashtirish, 
boshqa mavzular bilan bog‘lash yoki murakkabroq masalalarni hal etishga harakat qiladilar. Bu esa bilimlarning 
chuqurlashishiga va amaliy qo‘llanilishiga xizmat qiladi.

Beshinchi bosqich – baholash bosqichida, o‘qituvchi o‘quvchilarning mavzuni qanday o‘zlashtirganini 
aniqlaydi. Bu bosqichda testlar, savollar, yozma yoki og‘zaki baholash shakllari orqali o‘quvchilarning bilim 
darajasi aniqlanadi va ular o‘z-o‘zini baholash imkoniyatiga ham ega bo‘ladilar.

Shu tarzda 5E modeli o‘quvchilarning kreativ fikrlashini rivojlantirishga xizmat qiluvchi zamonaviy va inter-
aktiv yondashuv sifatida pedagogik faoliyatda qo‘llanilishi mumkin.

TAHLIL VA NATIJALAR
Matematika – bu nafaqat hisob-kitob, balki mantiqiy fikrlash hamda muammolarni hal qilish san’atidir. 

Boshlang‘ich sinflarda tenglamalar mavzusini o‘rgatish o‘quvchilarning mustaqil fikrlash, mantiqiy tahlil qilish 
va muammolarni yechish ko‘nikmalarini rivojlantirishga yordam beradi. Ushbu mavzu o‘quvchilarning matem-
atik asoslarini mustahkamlash bilan birga, kelajakda algebra va murakkab masalalarni tushunishda muhim rol 
o‘ynaydi. Shu o‘rinda “Tenglamalar yechish” mavzusini o‘qitish jarayonida 5E modeli bilan birgalikda interfaol 
metodlardan foydalanish ham o‘zining samarali natijasini beradi. Bizga ma’lumki, mavzularning qiyinchilik dara-
jasi o‘quvchilar yuqori sinfga o‘tishi jarayonida ortib boradi.

1-jadval: 5E modeli asosida tashkil etiladigan darslarda qo‘llaniladigan metodlar

5E modelining 
bosqichlari

Engage 
Qiziqtirish

Explore 
Oʻrganish

Explain 
Tushuntirish

Elaborate 
Kengaytirish

Evaluate 
Baholash

Metodlar
“Matematik 

hikoya qilish”
“Klaster”

“BBB”
“FSMU”

“Aqliy hujum”

“Muammoli savol”
“Tezkor savol-

javob”

“Venn diagrammasi”
“Kundalik daftar”

“Pazl”

“Mantiqiy 
matematik 
zakovat”

Tenglamalarni yechishga doir masalalar 4-sinf o‘quv rejasida ham mavjud. Shu nuqtai nazardan, 
tenglamalar yechish mavzusida 5E modelini qo‘llashni sinflar kesimida tahlil qilish o‘rinli. 2-sinflar misolida 
qaraydigan bo‘lsak: 9-topshiriqni 5E modeli asosida ishlab chiqamiz. Jalb qilish bosqichida o‘quvchilarga 
masala sharti o‘qitilib, ularga telefon va planshetning foydali hamda zararli tomonlari haqida ma’lumot berilib, 
fikrlar almashiladi, xulosalanadi va quyidagi savol bilan murojaat qilinadi: “Telefoningiz qancha vaqtda to‘liq 
quvvat oladi? Planshet haqida-chi?” Ularning javoblarini eshitib, telefon va planshetni bir xil zaryadlovchi sim 
bilan zaryad qilish vazifasi birgalikda muhokama qilinadi. Tadqiq qilish bosqichida masala sharti: telefon 340 
daqiqada quvvat oladi. Planshet telefon vaqtiga 50 daqiqa qo‘shiladi, ya’ni 390 daqiqa quvvat oladi. Bitta sim 
bo‘lsa, ikkalasini zaryad qilish uchun qancha vaqt ketadi? 

O‘quvchilar mustaqil yoki guruhlarga bo‘linib, umumiy vaqtni hisoblash usullarini o‘ylab topadilar. Tush-
untirish bosqichida masalani bosqichma-bosqich yechish: telefon zaryadlanish vaqti – 340 daqiqa, planshet 
zaryadlanish vaqti – 340 + 50 = 390 daqiqa, ikkalasini zaryad qilish uchun umumiy vaqt – 340 + 390 = 730 
daqiqa. O‘quvchilar bu natijani qanday topganini tushuntirib beradilar. Chuqurlashtirish bosqichida o‘quvchi-
larga qo‘shimcha savollar beriladi: “Agar ikkita zaryadlovchi sim bo‘lsa, qancha vaqt ketadi?”, “Telefonni yarim 
quvvatga qadar zaryad qilish uchun qancha vaqt ketadi?” Ular masalaning turli variantlarini ko‘rib chiqishlari 
mumkin. Baholash bosqichida o‘quvchilardan masalani qanday yechganlarini tushuntirib berishlarini so‘raymiz, 
ularning mantiqiy fikrlashi va natijaga qanday erishganliklarini baholaymiz. 

Qo‘shimcha vazifa: agar yangi telefon 280 daqiqada, yangi planshet esa 360 daqiqada quvvat olsa, bitta 
sim bilan nechchi daqiqada zaryad qilinadi? Bu model orqali o‘quvchilar real hayotda duch keladigan masalalar 
ustida ishlashadi va amaliy matematik fikrlashni rivojlantirishadi. 3-sinf misolida qaraydigan bo‘lsak, 5E modeli 
asosida 1-topshiriqni ishlab chiqamiz. Jalb qilish bosqichida o‘quvchilarga Farg‘ona viloyati va uning mashhur 
hunarmandchiligi haqida videorolik qo‘yib beriladi, qiziqarli ma’lumotlar taqdim etiladi va savollar beriladi: 
“Farg‘onada qaysi hunar turlari rivojlangan?”, “Sizningcha, Marg‘ilon va Rishtonda qanday hunarmandchilik 
mashhur?” Rasmdagi kasb nomlari ko‘rsatilib, ular haqida suhbatlashiladi. Tadqiq qilish bosqichida berilgan 
tenglamalarni yechish uchun o‘quvchilarga juftlik yoki kichik guruhlarda ishlash topshiriladi. Ular quyidagi 
tenglamalarni mustaqil yechib, x va y ni topishga harakat qilishadi. 

Tushuntirish bosqichida o‘quvchilardan chiqargan natijalarini taqqoslash so‘raladi va ularni guruhda 
muhokama qilamiz. Marg‘ilonda ipakchilik mashhur ekanligi va bu kasb 66 243 natijasiga mos kelishini tushun-
tiriladi. Rishtonda esa kulolchilik rivojlangan bo‘lib, bu 54 633 natijasiga mos kelishi ko‘rsatiladi. Chuqurlashtirish 
bosqichida o‘quvchilarga savollar beriladi: “Marg‘ilon va Rishton haqida yana qanday qiziqarli ma’lumotlarni 
bilasiz?”, “Sizningcha, ushbu kasblar hozirgi kunda qanday rivojlangan?” 

O‘quvchilar guruhlarga bo‘linib, Marg‘ilon yoki Rishton haqida kichik tadqiqot qilishlari mumkin. Baho-
lash bosqichida o‘quvchilarga o‘z natijalarini sinfdoshlariga tushuntirish imkoniyati beriladi. Ularning misollarni 
to‘g‘ri yechganliklari tekshiriladi va xatolar bo‘lsa, muhokama qilinadi. Yangi masala: Namangan yoki Andijon 
shahrida qanday hunar rivojlanganligi haqida yangi masala tuzish. 4-sinf misolida qaraydigan bo‘lsak, jalb 
qilish bosqichida o‘quvchilarga savol beriladi: “Ustalar qanday turdagi zargarlik buyumlarini yasaydi? Qanday 
materiallardan foydalaniladi?” 

Haqiqiy hayotdan misollar keltiriladi: “Zargarlik buyumlarini tayyorlashda turli materiallar qanday ishlatiladi?” 
Masala shartini o‘quvchilar bilan muhokama qilinadi. Tadqiq qilish bosqichida masalada berilgan ma’lumotlarni 
ajratib olish: 71 ta tilla bilakuzuk, 28 ta kumush va 29 ta tilla uzuk – jami qancha buyum? 37 ta marvaridli, 43 
ta feruza toshli marjon – 37 tasi sotildi – qancha qoldi? 800 ta tosh – 312 tasi yoqut, 288 tasi feruza – qancha 
dur qoldi? O‘quvchilarga ushbu masalalarni turli usullarda yechtirish (qo‘l yozuvi, guruh ishlari, krossvord usuli) 
topshiriladi. Tushuntirish bosqichida o‘quvchilar masalani qanday tushunganini tekshirish, matematik ifodalarni 
shakllantirish: jami buyumlar, qolgan marjonlar, qolgan durlar natijalarini birgalikda muhokama qilishadi. 

Chuqurlashtirish bosqichida o‘quvchilardan shunga o‘xshash real hayotiy masalalar yaratish so‘raladi, 
zargarlik buyumlarini yasash jarayoni haqida guruhlarga bo‘linib loyiha qilishadi. Baholash bosqichida o‘quvchi-
larga shunga o‘xshash masalalarni mustaqil yechishga topshiriq beriladi, o‘zaro fikr almashish orqali noto‘g‘ri 
tushunchalar aniqlanadi va to‘g‘rilanib xulosalanadi. Shu tarzda, 5E modeli asosida masalani tushunish va 
yechish jarayoni bosqichma-bosqich olib boriladi. Buni quyidagi jadvalda ketma-ketlikda tahlil qilinganligini 
ko‘rishimiz mumkin.

2-jadval: 4-sinf I qism matematika darsligining “Tenglama va tengsizlik” mavzusining 8-topshirig‘i uchun 5E 
modelining qo‘llanilishi

Darslikda 5E modeliga 
asoslangan shartli belgilar

5E modelining 
darslikda 

uchraydigan 
mazmuni

Na’munalar Mavzu bo‘yicha 5E 
modelining o‘rni

Engage ( Qiziqtirish)

Keltirilgan rasm 
orqali o‘quvchilarda 
tenglamalarni 
yechishga bo‘lgan 
qiziqish hosil qilinadi

Explore
(o‘rganish)

71 ta tilla bilakuzuk, 28 ta kumush 
va 29 ta tilla uzuk → jami qancha 
buyum?
37 ta marvaridli, 43 ta feruza 
toshli marjon → 37 tasi sotildi? → 
qancha qoldi?
800 ta tosh → 312 tasi yoqut, 288 
tasi feruza → qancha dur qoldi?

Berilgan savollar 
orqali o‘quvchilar 
tenglamadagi 
ma’lumotlarni to‘liq 
organib chiqishadi.

Explain
(Tushuntirish)

Jami buyumlar:
Qolgan marjonlar:
Qolgan durlar:
Natijalarni birgalikda 
muhokama qilinadi.

Elaborate 
(Qo‘llash,chu-
qurlashtirish)

O‘quvchilardan shunga o‘xshash 
real hayotiy masalalar yaratishni 
so‘raladi.
Zargarlik buyumlarini yasash 
jarayoni haqida guruhlarga 
bo‘linib loyiha qilish.

Hosil qilingan loyihalar 
tahlil qilinadi

Evaluate (Baholash)

O‘zaro fikr almashish 
orqali noto‘g‘ri 
tushunchalarni 
aniqlanadi 
va to‘g‘irlanib 
xulosalanadi.

XULOSA VA TAKLIFLAR
Yuqorida tahlil qilingan tenglamalar yechish mavzusini sinflar kesimida “5E” modeli orqali o‘qitish masalasi 

asosida aytishimiz mumkinki, har bir sinfda tenglama yechishga doir bilimlarni shakllantirish jarayonida o‘quv
chilarning yosh xususiyatlarini inobatga olgan holda misollar tanlash va ushbu modelni qo‘llash orqali samarali 
natijaga erishish mumkin. “5E” modeli orqali o‘quvchilarda bilimlarni shakllantirish jarayonida ularning kreativ 
fikrlash qobiliyatlarini ham rivojlantirishga erishish mumkin.

Foydalanilgan adabiyotlar ro‘yxati:
1.	 Matematika 4-sinf, I qism darslik. I. V. Repyova. – Toshkent: “Novda Edutainment”, 2023.
2.	 Matematika 3-sinf, I qism darslik. I. V. Repyova. – Toshkent: “Novda Edutainment”, 2023.
3.	 Matematika 2-sinf, II qism darslik. I. V. Repyova. – Toshkent: “Novda Edutainment”, 2023.
4.	 Adizov B. Boshlang‘ich ta’limni ijodiy tashkil etishning nazariy asoslari: Ped. fan. dokt... dis. – Toshkent, 2003. – 276 b.
5.	 Aliyev A. O‘quvchilarning ijodkorlik qobiliyati. – Toshkent: O‘qituvchi, 1991. – 40 bet.
6.	 Hamdamova M. Yoshlarning intellektual salohiyatini rivojlantirish mexanizmining pedagogik-psixologik asoslari (uslubiy 

tavsiyalar). – Toshkent, 2007.
7.	 Jumaev M. E. Bolalarda matematik tushunchalarni rivojlantirish nazariyasi va metodikasi (KHK uchun). – Toshkent: 

“Ilm Ziyo”, 2005-yil.
8.	 Jumaev M. E. Boshlang‘ich sinflarda matematika o‘qitish metodikasidan praktikum (O‘OYU uchun). – Toshkent: 

“O‘qituvchi”, 2004-yil.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

